
Nandikeshaproktam Shivadhvanrahasyam

ನಂದಿಕೇಶಪ್ರೋಕ್ತಂ ಶಿವಾಧ್ವನ್ರಹಸ್ಯಂ

ಸಶಿವಂ ಹೃದಿ ಸಾಧು ಶೀಲಯಂತಃ ಶಿವಪಂಚಾಕ್ಷರಮಕ್ಷರಂ ಜಪಂತಃ .
ಗಿರಿಶಾಯ ಹಿತಾರ್ಥಮರ್ಪಯಂತಃ ಶಿವಮೇವ ಪ್ರಯತಾಃ ಪ್ರಯಾಂತಿ ಸಂತಃ .. 1..
ಗಿರಿಶಾಹಿತಮರ್ಥಮರ್ದಯಂತಃ ಶಿವಪೂಜಾರ್ಥಮಿಹಾರ್ಥಮರ್ಥಯಂತಃ .
ಶಿವಮಾರ್ಗರತಾನ್ಪ್ರಚಾರಯಂತಃ ಶಿವಮೇವಪ್ರಯತಾಃ ಪ್ರಯಾಂತಿ ಸಂತಃ .. 2..
ಶಿವಶಾಸ್ತ್ರರತಾನ್ ಪರೀಕ್ಷಯಂತಃ ಶಿವಪೂಜಾನಿರತಾನ್ ಪ್ರಮೋದಯಂತಃ .
ಶಿವಮೇವ ಸುರೋತ್ತಮಂ ವದಂತಃ ಶಿವಮೇವ ಪ್ರಯತಾಃ ಪ್ರಯಾಂತಿ ಸಂತಃ .. 3..
ಶಿವಪೂಜನಪುಣ್ಯಮಾಚರಂತಃ ಶಿವಪೂಜಾನಿಯಮಾನ್ ಪ್ರತೀಕ್ಷಯಂತಃ .
ಶಿವಭಕ್ತಿವಿರೋಧಮಾಕ್ಷಿಪಂತಃ ಶಿವಮೇವ ಪ್ರಯತಾಃ ಪ್ರಯಾಂತಿ ಸಂತಃ .. 4..
ಶಿವಭಕ್ತಿನಿಧಾನಮಾರ್ಜಯಂತಃ ಶಿವಭಕ್ತ್ಯಂಬುನಿಧೀನ್ ಪ್ರವರ್ಧಯಂತಃ .
ಶಿವಭಕ್ತಿರಸಂ ಪ್ರಬೋಧಯಂತಃ ಶಿವಮೇವ ಪ್ರಯತಾಃ ಪ್ರಯಾಂತಿ ಸಂತಃ .. 5..
ಶ್ರುತಿಬೋಧಿತಭೂತಿಮುದ್ವಹಂತಃ ಶ್ರುತರುದ್ರಾಕ್ಷವಿಭೂಷಣಂ ವಹಂತಃ .
ಶಿವಲಿಂಗಮಸಂಗಮರ್ಚಯಂತಃ ಶಿವಮೇವ ಪ್ರಯತಾಃ ಪ್ರಯಾಂತಿ ಸಂತಃ .. 6..
ಸ್ಮರಶಾಸಕಮೇವ ಸಂಸ್ಮರಂತೋ ಭಗವಂತಂ ಭವಮೇವ ಭಾವಯಂತಃ .
ಭವಭೂತಭಯಾನಿ ಸಂಹರಂತಃ ಶಿವಮೇವ ಪ್ರಯತಾಃ ಪ್ರಯಾಂತಿ ಸಂತಃ .. 7..
ಶಿವನಾಮಸುಧಾನಿಧಿಂ ಪಿಬಂತಃ ಶಿವಮೂರ್ತಿಂ ಹೃದಿ ಸಂತತಂ ಭಜಂತಃ .
ಶಿವಸುಂದರಮಂದಿರೇ ವಸಂತಃ ಶಿವಮೇವ ಪ್ರಯತಾಃ ಪ್ರಯಾಂತಿ ಸಂತಃ .. 8..
ತ್ರಿಪುರಾರಿಪುರೇಷು ಸಂಚರಂತಃ ತ್ರಿಪುರಾರಾತಿಕಥಾಂ ವಿಚಾರಯಂತಃ .
ತ್ರಿದಶೇಶವಿಧೇಯಮಾಚರಂತಃ ಶಿವಮೇವ ಪ್ರಯತಾಃ ಪ್ರಯಾಂತಿ ಸಂತಃ .. 9..
ನವರತ್ನನುತಿಂ ಮುಹುಃ ಪಠಂತೋ ನವಚಂದ್ರಾಭರಣಂ ವಿಲೋಕಯಂತಃ .
ನವಖಂಡಮಹೀಂ ಪ್ರಶಾಸಯಂತಃ ಶಿವಮೇವ ಪ್ರಯತಾಃ ಪ್ರಯಾಂತಿ ಸಂತಃ .. 10..

